Les cacos dau païs dins les cafès tardiers

vènon faire terrassa au bòn de la serada ;

lei veires son vuejats, lei braguetas gonfladas,

la votz ressòna fòrt sota lei marroniers.

La camisa dubèrta, un còr entre-badier,

l’arcòl dins lo sang viu peçuguent les coradas

l’òm se paga lo temps de tornada en tornada :

e manda-l’i encar’n còp, anem, qu’es lo darrier !

Sensa donar la man lei flics ne’n fan sa ronda

esperent qu’a la fin s’escolèsse la bonda

per au patron dau bar anar far la leiçon.

Puei dins son ostau vièlh chascun tot solet torna

e mentre lo pantais d’una preséncia s’orna,

lei segas dins la nuech fan sa paura meisson.

Joan Ives Roièr
"Tròces de manif" mai : (aital, de cap)

Abans de partir, Plaça del Capitòli :
Estève (que portava un camisòt de l'estadi tolosan de rugbí) : Agacha ! Un Irlandés qu'es demorat ! (lo jove portava un camisòt de Northampton, largament batut la velha per Tolosa).
Aprèp la derroscada d'aièr, deu cercar lo camin de l'ostal... o s'es fach naturalisat !

Un barbut gaujós, passant lo baloard d'Estrasborg, en prenant lo tract :
El : Mercés plan... que soi Occitan, ieu !!
Ieu : Nosautres tanben !
Alan : Fòrt plan !!! ;o))

Un grandàs encasquetat :
El : Ce tract ? Vous connaissez Machin, du Partit Occitan ?
Ieu : Non, pas personnellement. Nous sommes des enseignants d'occitan...
El : De Calendretas ? Vous connaissez pas Truc ?
Ieu : Non, du service public. Ni syndicat, ni parti politique : association professionnelle "de la maternelle à la fac". Nous avons une pétition pour défendre le CAPES...
El : J'ai vu. Parce qu'au P.O. eca, eca, eca...
Ieu : Benlèu. Nosautres eca, eca, eca, ...
...
Cristòl : Estranh, lo tipe. Ensaja de se restacar, mas sabi pas ont...
Ieu : El tanpauc.

Una collèga joventa, presentada per Marc, un amic del SE-UNSA (aquel que faguèt las fotòs per la FELCO):
- Ela, timidòta : vous n'auriez pas un drapeau occitan pour moi ?
- Eh bien voyez, tous sont en main, il ne nous en reste plus...
- Ela : Dommage, j'en cherche un. Savez-vous où je peux en trouver ?
- Daidièr : Dans la rue du Taur, il y a une librairie occitane. Ils en ont sûrement...
- Ou bien auprès de l'Institut d'Etudes Occitanes, où j'ai acheté les miens. 
- Ela : Le quoi ?
- L'IEO. Ils en vendent en ligne : www.ieo.machin-chose...
- Ela, totjorn timidòta e mièg deçaupuda (?) : Je vais voir. (Finta lo drapelon qu'aviái sul sac d'esquina). Je trouve ce drapeau vraiment... beau ! Merci. S'aluènha.
- Daidièr : bona idèa, l'IEO, ...

Aprèp lo monuments als mòrts, una mamà amb sos dos drollets (v.o.) :
Escotatz, pichons : es lo "Se Canta" ! Anem, cantem : "SE CANTA, QUE-E CANTE..." !!!

Daidièr, dins sa distributida de tractes :

Sabes, ai trapat lo Bapt, deputat de Tolosa. M'a signada la peticion e me diguèt qu'aviá una mameta que li parlava lo "patois d'Auvergne"...
Sens comentari.

M, lo "Rainalon", totjorn partent per brandir de drapèls :
M : Agacha : As aquí un fotografa mai. Li cal balhar lo papièr.
Lo fotografa : Merci. (Aital n'ai donat a totes los fotografas que m'an semblat d'èsser de jornalistas, e lo "Rainalon" m'ajudèt a los trobar ; es bon caçaire...)
Xavier Malby

                               Jorns de manif, jorns de plaser…
 
Aprèp ma repotegada que partiguèt ièr de matin, me fai plaser de donar qualques ressons gaujoses d'un dissabte de lucha e d'amistat.

Mercés als collègas del CREO de Tolosa que tant amistosament nos aculhiguèron e que nos convidèron pel repais. 
Un fum de mond a l'AG, vengut de quasiment totas las Acadèmias (los absents se reconeisseràn…).

Lo rendut-compte vos arribarà lèu, preparat pels dos secretaris de sesilha Mimi Bonetto, de l'Acadèmia de Niça, e Eric Astié, de Bordèu. 
Serà benlèu un compte-rendut bigrafic e bidialectal… Es aquò tanben la FELCO : la mesa en practica de l'intercomunicacion en lenga d'òc…
Uèi ai agut enveja de vos donar son que qualques impressions de manif… 

Un bon quarantenat d'occitanistas, amb drapèus, musica e plancardas… non pas regropats tot solets dabans un rectorat ont degun los vei pas, mas mesclats a las molonadas de collègas en lucha… 

Amb de peticions de far signar, biais, mai que mai, d'engatjar lo dialòg amb los autres, biais de sortir l'occitanisme de son isolament arcadic o plorinejaire… 

E jamai de ma vida ai tant parlat occitan amb de manifestants qu'èran pas d'occitanistas…
Ressons…
 
Una dòna, qu'arborava un badge grandàs de l'UNSA : 

- "òc-ben que la signi la peticion. Pensatz, ai facha l'escòla al Jacky Phalippou, sabètz, lo que baileja lo Partit Occitan ! E sabètz, ne soi fièra "Es sus la talvèra qu'es la libertat !"

Ieu, espantada : 

- "Coneissètz Joan Bodon, Dòna ?

- Òc-ben ! L'ai tot legit. E mai de pichòta, ai coneguda Loisà Paulin, una amiga de ma maire. Me contava de contes e me cantava de cançons. 

Ieu, encara mai espantada : 

- " vos trompatz pas, dòna ? moriguèt pas en 46, la Loisà ?

- Òc-ben ! Mai ieu, ai 75 ans. Las manifs aquò consèrva !

E vaquí que se bota a me cantar, sens broncar, e de fons a cima, la cançon de Martí :

"Cinc cents èretz a Montsegur, sabent çò que viure vòl dire…
 
Dialòg a 4 sus un trepador, peticion en man. Un militant CGT amb un pega-solet CGT que teniá una mitat de crotz occitana.
Ieu :

"Vous ne pouviez pas la mettre tout entière la croix ?

El : 

"Benlèu, ai la mitat de la crotz, mei que parli gascon…
Arriba un militant del SNEP (sindicat FSU dels profs d'EPS). Li presenti la peticion :
- òc-ben que signi : ai passat l'occitan al bac a Paris dins las annadas 60 amb un nommat Baiche.

Arriba un collèga de la FELCO que portava un badge "Sud-Education", e nos trobam quatre sul trepador a parlar occitan amb lo cegetista e lo prof d'esport.
 
Rescontre amb Nadine Domon, vièlha amiga occitanista e germanista, que representa lo SNES/FSU al CALR de Tolosa :

"Sabes, Maria-Joana, çò que venon de me dire, los responsables academics del SNES ? "Los còps passats, dins las manifs, de drapèus occitans, n'i aviá un per azard, uèi, ne manca pas !"

 
Una collèga de la FELCO, qu'arriba :

"Maria-Joana, agacha, ai fach signar lo deputat Bapt ! E sas, es pas estat simple ! m'a calgut argumentar "

 
Una femna de la FCPE que me ditz :

-J'ai pas envie de signer pour les Calandretas…
Ieu : 

- mais s'il n'y avait pas eu de Calandretas, est-ce que nos aurions l'occasion de parler, là sur ce trottoir? E puis notre association, elle lutte pour que ce soit dans l'école publique qu'on enseigne l'occitan.

Ela : 

- ça existe dans l'école publique ?

Just, i avia per aqui nòstra collèga Cristina Pujòl, mèstra al siti bilingue public d'Albi, e militanta d'OcBi. Las laissèri s'explicar e la femna signèt la peticion.
 
Anecdòtas significativas que, benlèu, nos poirián faire pensar que la granda manif de Carcassona, es tanben aital que se deu apreparar, pels occitanistas : en se contentant pas de faire son trabalh de lucha e de reflexion autonòm (sus aquò, pensi pas que la FELCO aja d'aver vergonha…), mas tanben en estent presents amb los autres, sul terren, e dins la carrièra.

Tornèrem a Montpelhièr amb 300 signaturas de mai, que caduna èra la resulta d'un contact interpersonal.
D'unes dobtan de l'eficacitat de las peticions. Sèm pas ninòis : sabèm ben que lo Raffarin que nos govèrna a res donat als intermittents, malgrat sa lucha eroïca, que contunha de plegar los burèus de pòsta e los lièches d'espital, malgrat l'engatjament de las populacions e dels elegits locals. 

Sabèm ben que lo FILLON nos vòl tuar. Tot aquò es clar. 

Mas es dins la societat que nos cal avançar, es al mitan del mond que nos cal èsser, e i poirem verificar que l'occitanisme a de ressons, dins aquesta societat, que las idèas que portam, lo mond i son sensibles. 
E quora rescontram d'oposicions, son simpletament a l'imatge de la societat occitana que i sèm dedins. Las defugir ? S'amagar entre nosautres ? Se contentar del tòca-manetas de tal o tal elegit ? 
Non pas.  

Espèri vòstras reaccions,
                Amistats a totes.

 

Marie Jeanne Verny

